Risalah Maklumat Ubat untuk Pengguna (RiMUP)

RESCANIL SYRUP

Salbutamol sulphate (2mg setiap 5ml)

Pemegang

Apakah kegunaan Rescanil Syrup

Ia digunakan untuk merawat keadaan
paru-paru yang menyebabkan masalah
pernafasan seperti asma, keradangan
saluran udara dan kerosakan pada
kantung udara pada paru-paru.

Bagaimana Rescanil Syrup berfungsi
Bahan aktif Rescanil ialah salbutamol,
yang berfungsi untuk meluaskan saluran
pernafasan ke paru-paru dan melegakan
masalah pernafasan.

Sebelum menggunakan Rescanil Syrup

- Bila tidak boleh menggunakan

Jangan ambil Rescanil Syrup jika anda:

e mempunyai alahan (hipersensitiviti)
terhadap salbutamol sulphate atau

mana-mana  bahan lain  yang
terkandung dalam Rescanil Syrup
(disenaraikan ~ dalam  maklumat
lanjut).

e  bersalin pramatang atau
berkemungkinan mengalami
keguguran bayi.

- Sebelum mula menggunakan Rescanil

Syrup
Produk ini tidak boleh dicairkan.

Beritahu doktor atau ahli farmasi anda

jika anda:

e mengandung, mungkin hamil atau
sedang menyusu. Salbutamol boleh
dirembeskan ke dalam susu ibu, oleh
itu penggunaannya dalam ibu-ibu
yang menyusu perlu dipertimbangkan
dengan teliti.

e menghidap asma yang tidak terkawal
atau teruk
mengalami  pembesaran  prostat,
kerana  Rescanil ~ Syrup  boleh
menyebabkan kesukaran membuang
air kecil.

e menghidap diabetes, kerana produk
ini boleh menyebabkan peningkatan
kadar gula dalam darah. Kesan ini
mungkin akan meningkat sekiranya
anda mengambil kortikosteroid.

e mempunyai masalah jantung,
dengupan jantung meningkat dan
sakit dada atau sesak nafas.

e mempunyai kelenjar tiroid yang
terlalu aktif.

- Jika mengambil ubat-ubat lain

Beritahu doktor atau ahli farmasi anda

jika anda mengambil:

o ubat-ubatan untuk rawatan tekanan
darah tinggi: contohnya reserpine,
propranolol, methyldopa dan
guanethidine.

Beritahu doktor anda bahawa anda
mengambil Rescanil Syrup jika anda
menjalani pembedahan yang memerlukan
ubat bius (contohnya: chloroform,
cyclopropane atau halothane dan agen
halogen yang lain)

Cara menggunakan Rescanil Syrup

- Berapa banyak harus digunakan

e Dewasa: Ambil 5ml-15ml

o  Kanak-kanak 2-6 tahun: 0.1-0.2mg /
kg berat badan. Doktor atau ahli
farmasi anda akan mengira dos untuk
anak anda.

e Umur 6-14 tahun: Berikan 5ml

- Bila perlu digunakan

Gunakan 3 atau 4 kali sehari atau seperti
yang diarahkan oleh doktor atau ahli
farmasi anda

- Berapa lama perlu digunakan
Gunakan ubat ini untuk tempoh masa
yang ditetapkan oleh doktor anda.

- Jika anda terlupa menggunakan

Rujuk kepada doktor atau ahli farmasi
anda tentang apa yang perlu dilakukan
jika anda terlupa menggunakan ubat ini.

Ambil dos yang tertinggal sebaik sahaja
anda teringat. Sekiranya sudah hampir
masa untuk dos seterusnya, abaikan dos
yang tertinggal dan kemudian teruskan
mengambil ubat mengikut jadual seperti
biasa. Jangan ambil dos berganda untuk
menggantikan dos yang tertinggal.
- Jika menggunakannya __ secara
berlebihan (terlebih dos)

Hubungi doktor anda dengan segera atau
pergi ke Jabatan Kecemasan hospital
terdekat, jika dos berlebihan telah
digunakan. Ini perlu dilakukan walaupun
tiada sebarang kesan keracunan atau rasa
tidak selesa. Anda mungkin memerlukan
perhatian perubatan segera.

Penggunaan ubat ini secara berlebihan

mungkin menyebabkan:

e degupan jantung meningkat

e menggeletar

o terlampau aktif

e paras kalium rendah dalam darah
menyebabkan kelemahan, sentakan
dan kekejangan otot

e pengumpulan asid laktik dalam aliran
darah yang boleh menyebabkan anda
bernafas dengan lebih cepat

e loya, muntah dan paras gula yang
tinggi dalam darah (terutamanya
pada kanak-kanak)

Semasa menggunakan Rescanil Syrup

-Perkara yang perlu dilakukan

e Ambil ubat anda mengikut arahan
doktor atau ahli farmasi anda.

e  Maklumkan kepada semua doktor,
doktor gigi dan ahli farmasi yang
merawat anda bahawa anda sedang
menggunakan Rescanil Syrup.

e  Beritahu doktor anda dengan segera
jika anda hamil semasa
menggunakan ubat ini.

-Perkara yang tidak boleh dilakukan

e Jangan berhenti menggunakan ubat
ini kecuali diarahkan oleh doktor
anda.

e Jangan mula mengambil sebarang
ubat baharu tanpa berbincang dengan
doktor atau ahli farmasi anda.

e Jangan memberi Rescanil Syrup
kepada sesiapa, walaupun mereka
mempunyai simptom atau keadaan
yang sama dengan anda.

-Perkara yang perlu diberi perhatian

e Anda perlu mendapatkan nasihat
doktor jika rawatan dengan Rescanil
Syrup menjadi kurang berkesan atau
anda memerlukan penyedut dengan
lebih kerap. Dos atau kekerapan
pengambilan ubat hanya boleh
ditambah atas nasihat doktor.

e Beritahu doktor jika anda juga

menggunakan penyedut untuk
melegakan gejala masalah
pernafasan.

Memandu dan menggunakan jentera.
Berhati-hati apabila memandu atau
menggunakan jentera sehingga anda tahu
bagaimana Rescanil Syrup mempengaruhi
anda.

Kesan-kesan sampingan
Seperti semua ubat, Rescanil Syrup boleh

menyebabkan kesan sampingan,
walaupun tidak semua orang
mendapatnya.

Berhenti menggunakan Rescanil Syrup
dan dapatkan nasihat doktor jika anda
mengalami  reaksi alahan  berlaku,
termasuk ruam kulit, kesukaran bernafas,
pening atau pitam.

Kesan sampingan yang sangat kerap
berlaku:
e menggeletar

Kesan sampingan yang kerap berlaku:
e degupan jantung yang cepat

e  sakit kepala

o  kekejangan otot

Kesan sampingan yang jarang berlaku:
e  paras kalium rendah dalam darah

e degupan jantung tidak teratur
e peningkatan aliran darah ke lengan
dan kaki

Kesan sampingan yang sangat jarang

berlaku:

e reaksi alahan termasuk bengkak,
gatal-gatal,  kesukaran  bernafas,
tekanan darah rendah dan tidak
sedarkan diri.

o terlampau aktif

e ketegangan otot

Kesan sampingan yang lain:
o ketegangan
e gelisah

Sekiranya kesan sampingan menjadi
serius, atau jika anda mendapati kesan
sampingan yang tidak dinyatakan dalam
risalah ini, sila beritahu doktor atau ahli
farmasi anda.

Anda boleh melaporkan sebarang kesan
sampingan atau kesan advers ubat kepada
Pusat Pemantauan Kesan Advers Ubat
Kebangsaan  melalui  laman  web
npra.gov.my [Consumers -> Reporting
Side Effects to Medicines (ConSERF) or
Vaccines (AEFI)].

Cara penyimpanan dan pelupusan
Rescanil Syrup

- Penyimpanan

Jauhkan semua ubat daripada kanak-
kanak.

Simpan di bawah suhu 30°C di tempat
kering yang jauh daripada cahaya
langsung.

- Pelupusan
Ubat tidak boleh dibuang melalui sisa air

atau sampah isi rumah. Tanya ahli
farmasi anda bagaimana untuk
melupuskan ubat yang tidak diperlukan
lagi. Langkah-langkah ini akan membantu
melindungi alam sekitar.

Maklumat lanjut

- Rupa dan warna produk

Sirap jernih tidak berwarna dengan rasa
manis dan berbau buah.

- Bahan-bahan kandungan
- Bahan aktif
Salbutamol

- Bahan tidak aktif

Sodium  saccharin, sodium chloride,
sodium phosphate monobasic, tutti fruity,
propylene glycol, sorbitol, purified water
gs, methyl paraben, sodium benzoate,
liquid glucose, propyl paraben

- Nombor MAL:
MAL19890245ACZ

Pengilang

Teraputics Sdn. Bhd. (590500-W)

Lot 10 & 11, PERDA Industrial Park,
Lorong IKS Simpang Ampat B, 14100
Simpang Ampat, S.P.S., Pulau Pinang,
Malaysia

Pemegang Pendaftaran Produk

Zontron Pharmaceuticals Sdn. Bhd.
(445695-T)

Lot 10 & 11, PERDA Industrial Park,
Lorong IKS Simpang Ampat B, 14100
Simpang Ampat, S.P.S., Pulau Pinang,
Malaysia

Tarikh kemaskini RIMUP
25/05/2022

Nombor Siri
NPRA(R4/1)261021/00080




